
				এই পাতাটির মুদ্রণ সংশোধন করা প্রয়োজন। 
8, ভারতবর্ষ।
শৈবধৰ্ম্মের আর একজন প্ৰধান পৃষ্ঠপোষক হইলেন-মাণিক্যাবসাগর । জৈনধৰ্ম্মের উচ্ছেদসাধনে তঁহার প্রভাবেরওঁ যথেষ্ট পরিচয় পাওয়া যায়। এইরূপে, শৈব ও বৈষ্ণব ধৰ্ম্মের প্রভাবে, বৌদ্ধ ও জৈন ধৰ্ম্ম ক্রমশঃ হীনপ্ৰভ হইয়া পড়িল। শেষ নিদৰ্শনশঙ্করাচার্য্যের প্রভাবে একেবারে বিলুপ্ত হইয়া গেল।
গুপ্ত-বংশের অভু্যদয়ে বৌদ্ধ ও জৈন ধৰ্ম্মের পরিণতি। যেমন দক্ষিণ-ভারতে তেমনি উত্তর-ভারতে কালক্রমে বৌদ্ধধৰ্ম্মের ও জৈনধৰ্ম্মের একই পরিণতি সংঘটিত হইল। ষে অবস্থায় যে ভাবে বৌদ্ধধৰ্ম্মের ও জৈনধৰ্ম্মের ধ্বংস সাধিত হইল, সে ইতিহাস বৈচিত্ৰ্যপূর্ণ। বুদ্ধদেবের সময় হইতে বৌদ্ধধৰ্ম্মের প্রভাব যে ভাবে উত্তর-ভারতে ও দক্ষিণ-ভারতে বিস্তৃত হয়, এবং সুমাত্রা, যবদ্বীপ, মালয়, চীন, জাপান ও কোরিয়া প্ৰভৃতি রাজ্যে প্ৰবেশলাভ করে, তাহাব বিস্তৃত বিবরণ এই গ্রন্থেরই পঞ্চম খণ্ডে বিশেষ ভাবে ও অন্যান্য খণ্ডে বিক্ষিপ্ত ভাবে সন্নিবিষ্ট হইয়াছে। এস্থলে তাহার পুনরালোচনা নিম্প্রয়োজন। *
মৌৰ্য-নৃপতি চন্দ্ৰগুপ্ত ও অশোকের রাজত্বকালে বৌদ্ধ ও জৈন ধৰ্ম্ম কিরূপ গৌরবের উচ্চচুড়ায় সমাসীন হইয়াছিল, সে ইতিহাস পূর্বেই আলোচিত হইয়াছে। মৌৰ্য-বংশের অবসানে কুশন-বংশের অত্যুদয়ে বৌদ্ধধৰ্ম্মের একটু প্ৰকারভেদ হইয়া পড়ে। কনিক্ষের রাজত্ব-কালে প্ৰায় পঞ্চশতাধিক বৌদ্ধ-ভিক্ষুর এক “কেন্সিলের’ বা ‘সংঘের’ অধিবেশন হয়। তাহাতে ধৰ্ম্মগ্রন্থের ত্ৰিবিধ টীকা সঙ্কলিত হইয়া যায়। সেই টীকা “ত্রিপিটক’ নামে অভিহিত । এই সঙ্ঘাধিবেশনে কনিক্ষ একটু ভ্ৰান্ত-পথের অনুবৰ্ত্তী হইয়াছিলেন। তাই বৌদ্ধধৰ্ম্মের গৌরব-রবি অচিরে অস্তমিত হইয়া যায়।
কনিক্ষের পূর্বে পাটলিপুত্ৰ-নগরে রাজচক্ৰবৰ্ত্তী অশোক বৌদ্ধ-ভিক্ষুগণের এক সঙ্ঘ আহবান করেন। তাহাতে বিরোধীয় বিষয়-সমূহের মীমাংসা হইয়াছিল। কনিক্ষ যদি সেরূপ কোনও ব্যবস্থা কবিতেন, তাহা হইলে মূল-ধৰ্ম্মে বৈষম্য উপস্থিত হইত না । কিন্তু কনিক্ষ ভিন্নপথ অবলম্বন করায়, তাহার সঙ্ঘাধিবেশনের ফলে, বৌদ্ধধৰ্ম্ম বিভিন্ন প্রদেশে বিভিন্ন আকৃতি পরিগ্রহণ করিল। ফলে, ক্রমশঃ সজঘ-শক্তি হ্রাসপ্ৰাপ্ত হইল। এ পরিশেষে শুঙ্গবংশীয় পুষ্যমিত্রের (পুষ্পমিত্রের) রাজত্বকালে বৌদ্ধধৰ্ম্মের ও জৈনধৰ্ম্মের পতনের পথ আর একটু ९४शरठ श्ना अनिल ।
বৌদ্ধ ও জৈন ধৰ্ম্মের নীতির অস্বাভাবিক কঠোরতা পুষ্পমিত্ৰ বিশেষভাবে উপলব্ধি করিলেন। ‘অহিংস” নীতির অনুসরণে প্ৰাণি-হত্যার স্রোত বন্ধ হইয়াছিল বটে ; কিন্তু ব্ৰাহ্মণ্য-ধর্মের পুনরভু্যদয়ে সে স্রোত পুনঃপ্রবাহিত হইল। ব্ৰাহ্মণ্য-ধৰ্ম্মের অনুষ্ঠান-বিশেষে বলিদানের আবশ্যক হয়। বৌদ্ধ ও জৈন ধৰ্ম্মের অহিংসা-নীতির অনুসরণে ব্ৰাহ্মণ্য-ধৰ্ম্মের সে অনুষ্ঠানাদি এতদিন একরূপ বন্ধ ছিল। পুষ্যমিত্রের রাজত্বকালে সে বলিদান সম্পন্ন হইতে লাগিল। অশ্বমেধ যজ্ঞের অনুষ্ঠানে স্বয়ং পুষ্যমিত্ৰ ব্ৰাহ্মণ্য-ধৰ্ম্মের পুনরুদ্দীপনের সুত্রপাত করিলেন।
S SrDt DBLLSEtLELBD YL LtBDB DDBDDE BtD DL

